BOSNA I HERCEGOVINA  

FEDERACIJA BOSNE I HERCEGOVINE

HERCEGOVAČKO NERETVANSKI KANTON   

OPĆINSKI SUD U MOSTARU                                             

Broj:58 0 V 254657 22 I 

Mostar, 13.02.2024. godine

Općinski sud u Mostaru po sucu, Marici Pehar u izvršnom postupku tražitelja izvršenja Biljana Bebek iz Mostar, Gornja Jasenica b.b., zastupana po punomoćniku Ani Miletić, odvjetnici iz Mostara, protiv izvršenika Goran Bebek iz Mostara, ul. Rodočkih branitelja br. 46, zastupan po punomoćniku Lani Gušanac, odvjetnici iz Mostara, radi izvršenja na nekretnini u suvlasništvu izvršenika, van ročišta donio je dana 13.02.2024.godine sljedeći:
Z A K LJ U ČAK
o  prodaji nepokretnosti

I

     Određuje se prvo ročište  za javnu prodaju na nekretnini označenoj kao obiteljska kuća koja se nalazi u Mostaru na adresi Rodočkih branitelja br. 46, izgrađena na parceli k.č. 1512/2 upisana u ZK uložak broj 1340 k.o. Rodoč (stara oznaka parcele k.č. 83/8 upisana u ZK uložak broj 1119 k.o. Rodoč) u suvlasništvu izvršenika sa ½ dijela.


Na osnovu nalaza stalnog sudskog vještaka građevinske struke Nenad Krčum, dipl.ing.građ., iz Mostara, utvrđuje se da ukupna vrijednost nekretnine iznosi 202.057,90 KM. 

II

Ročište za prodaju nekretnina održat će se u zgradi Općinskog suda Mostar, Ul. Maršala Tita br. 94, sudnica  br. 16 - prizemlje,  DANA PONEDJELJAK, 08.04.2024. godine s početkom u 10,00 sati. 

III


Na prvom ročištu za javnu prodaju nekretnine iz točke I. ovog Zaključka ne mogu biti prodate za cijenu ispod ½ utvrđene vrijednosti nekretnine utvrđene u točki I  ovog Zaključka.

       IV


Kupac je dužan položiti cijenu sudu umanjenu za položeno osiguranje najkasnije u roku od 30 dana od dana objave Zaključka o prodaji nekretnine na oglasnoj tabli suda. 


Poreze i takse u vezi s prodajom snosit će lice koje je dužno i platiti iste u skladu sa Zakonom o porezu na promet nekretnina (Službe novine HNK br. 8/00).


Ukoliko ponuđač s najvišom cijenom ne položi prodajnu cijenu sudu u naprijed određenom roku, sud će Zaključkom proglasiti prodaju tome ponuđaču nevažećom i novim Zaključkom odrediti da je nekretnina prodana drugom ponuđaču. 

   V


U javnom nadmetanju kao kupci mogu učestvovati lica koja su prethodno položila osiguranje u iznosu od 10.000,00 KM.


Osiguranje se polaže na depozitni račun suda br. 338100225063628 kod Uni Credit banke d.d. Mostar, uz naznaku „Osiguranje za učešće na javnom nadmetanju po Zaključku Općinskog suda Mostar broj : 58 0 V 254657 22 I od 13.02.2024. godine“.


Lica koja učestvuju na javnom nadmetanju dužna su prije ročišta predati sudu primjerak uplatnice iz koje je vidljivo da je osiguranje položeno. 


Ponuđačima čija ponuda ne bude prihvaćena, osim za prva tri najbolja ponuđača, osiguranje će se vratiti odmah nakon zaključenja javnog nadmetanja. 


Od polaganja osiguranja oslobođen je tražitelj izvršenja. 

VI


Zainteresovana lica mogu razgledati nekretninu iz tačke I. ovoga Zaključka dana Ponedjeljak 25.03.2024. godine u vremenu od 10,00 do 13,00 sati.


Ukoliko izvršenik ili drugo lice bude sprječavalo ili ometalo razgledanje nekretnine, udaljit će se sa nekretnine za vrijeme razgledanja u skladu sa čl. 77. st. 2. Zakona o izvršnom postupku F BiH (Službene novine Federacije BiH br. 32/03 i 33/06).
            VII


Kupac nekretnine ne može biti lice navedeno u čl. 88. Zakona o izvršnom postupku F BiH.

           VIII


Ovaj Zaključak objavit će se na oglasnoj tabli Općinskog suda u Mostaru. 


Tražitelj izvršenja može o svom trošku objaviti Zaključak o prodaji u sredstvima javnog informisanja, te mu se s toga u prilogu dostavljaju dva primjerka ovog Zaključka. 


POUKA O PRAVNOM LIJEKU                                               Sudac 


Protiv ovog zaključka pravni lijek nije dozvoljen.


                                                                                                   Marica Pehar 
